
Audioaren erreferentzia: Bagoaz A1E21
Maila: A1
Helburua: Planak proposatzeko eta adosteko/ plana gustukoa duen edo ez adierazteko.
Funtzioa: Aisialdirako planak proposatu eta adostea / gustuko plana zein den adieraztea, arrazoiak emanez.
Azken ekintza: Binaka: Gustuko plana aukeratu, zenbait irizpide kontuan hartuta. Taldean: aukeratutako plana|
besteei proposatu eta denen artean bat adostu.
Adierazpide linguistikoak:

e Aditza geroaldian/ planak proposatzeko zenbait egitura: zer iruditzen zaizu(e)..../ ...-t(z)en bagara?- ...-t(z)en
badugu?
Aditzaren ohiturazko aspektua.
Nor-nori (gustatu, iruditu)
Denbora-adierazleak: gero, datorren astean, hurrengo oporretan, ondoren...
Lexikoa: aisialdiari lotutako oinarrizko hiztegia: mendia/ dantzalekua, sagardotegia.., bazkaldu, lo eginl//.
planak baloratzeko adjektiboak: ona, txarra, sekulakoa, bikaina...

1. ENTZUN AURRETIK

1.1 Nire asteburuetako planak R 7

Gaian sartzeko, bakoitzak asteburuetan egiten duen plana kontatuko du. Horretarako, adibide batzuen
zerrenda emango diegu, lagungarri modura. Zerrendan ez dagoen beste plan bat egiten badute, hori
idazteko eskatu.

2- ENTZUN BITARTEAN

2.1 Hau bai plana! ﬂ 8

Ulermen estentsiboa. Audioaren lehen zatia entzungo dute. Hauetako zein plan proposatu dituzte?
Hemen erantzun zuzenak:

Sagardotegira joatea eta gero parranda

Mendira joatea

2.2 Joango gara mendira?ﬂ

Zer esan dute toki hauei buruz? Aukeratu erantzun zuzena:
Balerdi mendian: Sekulako bistak daude!

Aralarko San Migelen: Bazkalduko dute

Zeanurin: Lo egingo dute

3- ENTZUN ONDOREN
3.1 Jarri arreta hizkuntzan@ 1(8 &

Esaldi-ereduak eta beharrezko azalpenak eman ondoren, binaka, audioaren transkripzioa aztertu eta
plana proposatzeko esaldiak azpimarra ditzatela. Eta irakasleari emateko eskatu, eta idatzi denak
arbelean. Adierazi, azken atazan horiek edo antzeko egiturak erabiliko dituztela.

3.2 Mendia ala hondartza?g 58 Q

Astebururako hiru plan-aukera emango dizkiegu. Aukeratu dezatela beraien gustuko plana. Horretarako
balioetsi dezatela plan horrek taulako zein baldintza betetzen dituen, beraien gustu eta zaletasunen
arabera aukera egin dezaten.

Taldearen mailaren arabera, aurrez komeniko litzateke plan-proposamenetan agertzen diren zenbait
hitzen esanahia adieraztea.

3.3 Eta Parisa joaten bagara? Ca 7%

Talde handian. Bikote bakoitzak aukeratu duen plana besteei proposatuko die. Eta horretarako,
elkarrizketa laburra sortuko dute, gero ahoz adierazteko. Lagungarri modura, elkarrizketa
adibide-laburra emango diegu, eta zenbait denbora adierazle sinple (ondoren, eta gero, orduan,
datorren astean...)

Transkripzioa

AMAIA.— Bueno, eta asteburuan, zer?

DENAK BATERA.- Niri berdin zait, mendira igual?...

JOSU.— Aizue, aizue, entzun! Isildu zaitezte pixka batean... Banan-banan, mesedez.
LAGUNA1.— Sagardotegira joateko garaia da. Zer iruditzen zaizue sagardotegia eta gero parranda
Hernanin?

LAGUNA2.— Oso ondo. Baina autoa hartu beharra dago bueltatzeko.

AMAIA.— Bueno, nik beste plan bat daukat: eta mendira joaten bagara?

LAGUNA1.— Mendira? Baina, parranda egiten badugu, ez gara goiz jaikiko.

AMAIA.— Aintzane, mendira joaten bagara, ez dugu parranda egingo!

LAGUNA1.— A, barkatu!

JOSU.— Joango gara Balerdi mendira? Oso polita da, sekulako bistak daude eta ordu pare batean
iritsiko gara tontorrera.

AMAIA.— Bai, eta ondoren Aralarko San Migelen bazkalduko dugu.

LAGUNA3.— Ez da plan txarra, baina nik nahiago dut Gorbeiara igo. Ez naiz sekula izan.
LAGUNAZ2.— Bikain. Bezperatik joaten bagara, Zeanurin egingo dugu lo; horrela, batzuek, nahi
badute, parranda egingo dute, eta lotan geratuko dira; eta beste batzuek parrandarik ez dute egingo
eta Gorbeiara igoko dira. Zer diozue?

JOSU.— Sekulako plana, Antton, oso ondo pentsatuta dago. Denok alde zaudete?

AMAIA, IKASKIDEAK.— Bai!

JOSU.— Ba orduan, arratsaldeko seietan geratuko gara, Aintzaneren etxearen aurrean, beti bezala,
ados?

AMAIA.— Oso ondo. Bueno, Josu eta ni bagoaz. Goazen. Ondo segi!

IKASKIDEAK.— Bale, bai, aio, agur!

ETENA

AMAIA.— Josu, ez da hain zaila izan, ezta?

JOSU.— Ez, neska, ideia bikaina izan du Anttonek.

AMAIA.— Bai. Zuk zer egingo duzu, parranda ala mendia?

JOSU.— Ba seguru asko mendira joango naiz, baina orain ezin dut jakin: parranda polita bada, oso
lasai geratuko naiz ohean.

AMAIA.— Alfer hori!

JOSU.— Gauza asko egiten ditugu aste barruan, eta asteburuan pixka bat inprobisatzea ez da txarra
izango.



